
 
 

 

 

 

 

 

 

 

 

ᑭᐅᔭᑎᓪᓗᒋᑦ ᑲᑎᒪᔨᕋᓛᖑᐃᓐᓇᖅᑐᑦ   

ᒐᕙᒪᒃᑯᑦ ᐊᐅᓚᑕᖏᓐᓂ ᑭᒃᑯᑐᐃᓐᓇᕐᓗ ᑮᓇᐅᔭᒃᑯᕕᖏᓐᓄᑦ ᐊᐱᖅᑯᑕᐅᑎᓪᓗᒍ  

 

ᓱᕈᓯᕐᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ ᑎᑎᕋᕐᕕᖓᓃᖓᖅᑐᖅ  

ᐅᑐᑉᐱᕆ 2, 2019−ᒥᑦ 

ᑎᑎᕋᕐᕕᖓᓂ ᑭᒡᒐᖅᑐᐃᔨ ᓱᕈᓯᕐᓄᑦ ᒪᒃᑯᒃᑐᓄᓪᓗ ᖁᔭᓕᔪᒪᕗᑦ ᑲᑎᒪᔨᕋᓛᓄᑦ ᒐᕙᒪᒃᑯᑦ ᐊᐅᓚᑕᖓᓂ 

ᑭᒃᑯᑐᐃᓐᓇᕐᓄᓪᓗ ᑮᓇᐅᔭᒃᑯᕕᐊᓂ ᑐᓴᐅᒪᑎᑦᑎᓚᐅᕐᒪᑕ. ᐅᖃᐅᓯᖃᕈᓐᓇᖅᓯᓚᐅᕐᒪᑕ ᐱᓕᕆᐊᖏᓐᓂᒃ.  

ᐊᓕᓇᐃᓇᒍᓱᒃᐳᒍ ᑲᑎᒪᔨᕋᓛᑦ ᐅᓂᒃᑳᓕᐊᑦᑎᓐᓂ ᑭᐅᔪᓐᓇᖅᓯᓚᐅᕋᑕ 2015-2016-ᒥᑦ, 2016-2017−ᒥᑦ ᐊᒻᒪ 

2017-201-ᒥᑦ ᐊᕐᕌᒍᑕᒫᖅᓯᐅᑎᓂ ᐅᓂᒃᑳᓕᐊᓂᑦ ᑭᒡᒐᖅᑐᐃᔨ ᓱᕈᓯᕐᓄᑦ ᒪᒃᑯᒃᑐᓄᓪᓗ.   

ᑎᑎᖅᑲᓂ ᐊᔾᔨᖏᓐᓂ ᑎᑎᕋᕐᕕᐊᓂ ᑐᒃᓯᕋᓚᐅᕋᒥ ᓄᓇᓕᖕᓂᑦ ᒐᕙᒪᒃᑯᓐᓂᒡᓗ ᐱᔨᑦᑎᕋᖅᑎᓂ, 

ᐃᓕᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᓈᓴᐃᔨᕐᔪᐊᖅ ᑲᓇᑕᒥᑦ ᐊᑐᓕᖁᔭᖓᓂ ᐊᖅᓵᖅᓯᓂᕐᒧᑦ 

ᑐᓴᐅᒪᑎᑦᑎᓚᐅᕐᓂᖓᓄᑦ.  

 

1. ᓱᕈᓰᑦ ᐱᔪᓐᓇᐅᑎᖏᑦ ᑐᓴᐅᒪᑎᑦᑎᓗᑎᒃ  

ᑲᑎᒪᔨᕋᓛᑦ ᐱᖁᔨᓚᐅᖅᐳᑦ ᑖᒃᑯᐊ ᑎᑎᕋᕐᕕᖓᓂ ᑭᒡᒐᖅᑐᐃᔨᐅᔪᑦ ᑐᓴᐅᒪᑎᑦᑎᑲᓐᓂᖃᑦᑕᖁᔨᓗᑎᑦ 

ᐊᒻᒪ ᖃᐅᔨᒪᑎᑕᐅᓗᑎᒃ ᐊᖓᔪᖅᑳᖑᔪᑦ, ᐃᑦᑐᕆᔭᐅᔪᑦ ᓂᖏᐅᕆᔭᐅᔪᓪᓗ ᑭᒃᑯᓕᒫᓪᓗ ᓱᕈᓰᑦ 

ᐱᔪᓐᓇᐅᑎᖏᓐᓂ ᑎᑎᕋᕐᕕᐊᓂᒡᓗ ᐱᓇᓱᐊᖅᑕᖏᓐᓂ.  

ᑭᐅᔭᐅᔪᖅ:  

ᑎᑎᕋᕐᕕᐊᓂ ᑭᒡᒐᖅᑐᐃᔨ ᓱᕈᓯᕐᓄᑦ ᒪᒃᑯᒃᑐᓄᓪᓗ ᐊᖏᖅᐳᑦ ᑲᑎᒪᔨᕋᓛᑦ ᐱᖁᔭᖏᓐᓂ.  ᐄᑉᐳ 10, 2019-ᒥᑦ 

ᑲᑎᒪᓂᕆᓚᐅᖅᑕᖓᓂ ᑲᑎᒪᔨᕋᓛᑦ, ᐊᒻᒪᓗ 2019-2020−ᒥᑦ ᐊᐅᓚᔾᔪᑎᓂ ᐸᕐᓇᓕᒑᔭᕗᑦ, ᐃᒪᓐᓇ 

ᐊᖏᓚᐅᖅᐳᒍᑦ:   

 ᐊᖓᔪᖅᑳᖑᔪᑦ ᐃᓚᔭᐃᕇᓪᓗ ᖃᓄᐃᓕᐅᒃᑲᓐᓂᕋᓱᐊᖃᑦᑕᓕᕐᓗᑎᑦ ᑎᑎᕐᕋᐊᑕ ᐱᓕᕆᐊᖏᓐᓂ  

 ᕿᒥᕐᕈᕙᒡᓗᑎᑦ ᖃᐅᔨᒪᑎᑦᑎᓇᓱᐊᖅᐸᒡᓗᑎᑦ ᐃᖅᑲᓇᐃᔭᕐᕕᖓᓂ ᐱᓇᓱᐊᖅᑕᖏᓐᓂᒡᓗ 

 ᓯᕗᒻᒧᐊᒃᓴᐃᔾᔪᑎᓂ ᖃᐅᔨᓇᓱᑦᑎᐊᖅᐸᒡᓗᑎᑦ  

ᐱᓕᕆᐊᒥᖕᓂᑦ ᐃᑲᔪᖅᐸᒡᓗᑎᑦ, ᐃᓐᓇᖁᑎᑦᑎᓐᓂ ᐅᖃᓪᓚᖃᑎᖃᖅᓯᒪᕗᒍᑦ ᖃᓄᖅ 

ᑐᓴᐅᒪᑎᑦᑎᑎᐊᖃᑦᑕᕋᔭᕐᒪᖔᑎᒍᑦ ᐊᖑᔪᖅᑳᖑᔪᓂᑦ ᐃᓚᔮᕇᓄᓪᓗ ᐃᖅᑲᓇᐃᔭᕐᕕᑦᑎᓐᓂ ᐊᒻᒪ ᓱᕈᓰᖅ 

ᐱᔪᓐᓇᐅᑎᖏᓐᓂ.  ᐄᑉᐳ 4, 2019−ᖑᑎᓪᓗᒍ, ᑐᑦᑕᕐᕖᑦ ᑲᑎᒪᔨᖏᓐᓂ ᑲᑎᖃᑎᖃᓚᐅᕆᕗᒍᑦ, 

ᑐᓴᐅᒪᑎᑦᑕᑦᑎᓐᓂ ᐅᖃᐅᓯᒃᓴᖃᓚᐅᕋᒥ ᑐᓴᒐᒃᓴᓂᒡᓗ.  ᑐᑦᑕᕐᕖᑦ ᑲᑎᒪᔨᖏᑦ ᐅᖃᓪᓚᖃᑎᖃᒃᑲᓐᓂᓛᕈᒪᖕᒥᔪᑦ 

ᑲᑎᒪᖃᑦᑕᐃᓐᓇᕈᒪᓗᑎᒡᓗ ᑐᓴᐅᒪᑎᑦᑏᓐᓇᖃᑦᑕᓂᐊᕐᓗᑕᓗ ᖃᓄᐃᑉᐸᓪᓕᔪᓂ.   

2019-2020−ᒥᑦ ᐊᐅᓚᔾᔪᑎᓂ ᐸᕐᓇᐃᓂᐊᖅᑎᓪᓗᑕ, ᐃᓕᓐᓂᐊᓛᖅᑕᑦᑎᓂ ᐋᖅᑭᒃᓱᐃᕙᓪᓕᐊᔪᖃᖅᑐᖅ 

ᐃᓚᔮᕇᓄᑦ ᑭᒡᒐᖅᑐᐃᔾᔪᑎᒃᓴᓂ.  ᐃᓕᓐᓂᐊᖅᑕᐅᓛᖅᑐᑦ ᓱᕈᓰᑦ ᐱᔪᓐᓇᐅᑎᖏᑦ, ᖃᓄᖅ ᑭᒡᒐᖅᑐᐃᔪᓐᓇᕐᒪᖔᑕ 

ᑐᓴᐅᒪᑎᑕᐅᓗᑎᑦ ᐊᖓᔪᖅᑳᖑᔪᑦ ᐃᓚᔮᕇᓪᓗ ᐃᒥᓄᒡᓗ ᐊᒻᒪ ᒐᕙᒪᒃᑯᑦ ᐱᓕᕆᐊᕆᐊᖃᑦᑕᖅᑕᖏᓐᓂ 

ᑐᓴᖅᑕᐅᔪᓐᓇᕐᒪᖔᑕ.  ᑖᓐᓇ ᐃᓚᔮᕇᓄᑦ ᑭᒡᒐᖅᑐᐃᓂᕐᒧᑦ ᐃᓕᓐᓂᐊᖅᑕᐅᖃᑦᑕᓕᒑᔪᑦ ᓄᓇᓕᖕᓄᑦ 

ᐳᓛᕆᐊᕌᖓᑦᑕ.  

2018-2020−ᒥᑦ ᐅᓂᒃᑳᓕᐅᓚᖅᑕᑦᑎᓐᓂ, ᐊᖓᔪᖅᑳᖑᔪᑦ ᐃᓚᔮᕇᓪᓘᓐᓃᑦ 34%-ᓂ ᐃᓄᓕᒫᓂ 

ᑭᒡᒐᖅᑐᐃᓯᒪᕗᒍᑦ, (ᒪᒃᐱᖅᑐᒐᖅ 17−ᒥᑦ).  9%−ᒥᑦ ᖁᕝᕙᓯᒋᐊᖅᓯᒪᕗᖅ ᐊᕐᕌᒍᓛᐅᖅᑐᓂ.  ᐅᒃᐱᕈᓱᒃᐳᒍᑦ 

ᐅᓄᖅᓯᕙᓪᓕᐊᑐᐃᓐᓇᕐᓂᐊᖅᑐᑦ ᑭᒃᑯᑐᐃᓐᓇᕐᓄᑦ ᖃᐅᔨᒪᑎᑦᑏᓐᓇᕋᓱᐊᕐᓗᑎᑦ ᐃᑲᔪᕈᒪᑎᓪᓗᑕᓗ 

ᑎᑎᕋᕐᕕᑦᑎᓐᓂ ᐱᓇᓱᐊᖅᑕᑦᑎᓐᓂ.  ᐊᖓᔪᖅᑳᓂ ᑭᒡᒐᖅᑐᖅᑕᑦᑎᓐᓂ ᖃᐅᔨᓴᕐᓂᖃᖃᑦᑕᖅᐳᑦ ᑭᐅᔭᐅᖃᑦᑕᖅᑐᓂ 

ᐊᐱᖅᑯᑎᒃᓴᓂ ᑎᑎᕋᕐᕕᖕᒥᑦ, (ᒪᒃᐱᖅᑐᒐᖅ 20−ᒥᑦ).   

ᑲᑎᒪᔨᕋᓛᓄᑦ ᑐᓂᔭᐅᓚᐅᖅᑐᑦ ᑲᑎᒪᑎᓪᓗᑕ, ᐅᑯᐊ ᑐᓴᒐᒃᓴᐅᓚᖅᑐᑦ 2018-2019-ᒥᑦ ᐊᕐᕌᒍᑕᒫᖅᓯᐅᑎ 

ᐅᓂᒃᑳᓕᐊᕆᓚᐅᖅᑕᕗᑦ ᑐᓴᐅᒪᔾᔫᒥᖃᑦᑕᖁᓕᕐᓗᒋᑦ ᑭᒃᑯᑐᐃᓐᓇᑦ ᓱᕈᓰᑦ ᐱᔪᓐᓇᐅᑎᖏᓐᓄᑦ:  

 ᓇᐃᓈᖅᓯᒪᓗᑎᑦ ᑐᓴᐅᒪᑎᑦᑎᐊᕋᓱᕐᓗᑎᒃ ᓇᓗᓇᐃᖅᓯᒪᓗᓂ ᓱᕈᓰᑦ ᐱᔪᓐᓇᐅᑎᖏᓐᓂ (ᒪᒃᐱᖅᑐᒐᖅ 

2−ᒥᑦ)  

 ᒪᒃᐱᖅᑐᒐᖓᓃᑦᑐᑦ ᖁᓛᓂᑦᑐᑦ ᓇᓗᓇᐃᖅᓯᒐᔭᖅᐳᖅ ᐱᔪᓐᓇᐅᑎᒋᔭᐅᔪᑦ ᑕᐃᑰᓇᑎᒍᑦ ᓯᓚᕐᔪᐊᒥᐅᑦ 

ᑲᑎᒪᔨᖏᓐᓂ ᓱᕈᓰᑦ ᐱᔪᓐᓇᐅᑎᖏᓐᓄᑦ ᐊᒻᒪ, ᓂᕈᐊᕈᓐᓇᕐᓗᑎᒃ ᖃᖓᑐᐃᓐᓇᖅ, ᑐᙵᕕᒋᔭᖓᓂ 

ᒪᒃᐱᖅᑐᒐᐅᑉ  

 ᓇᓗᓇᐃᖅᓯᔾᔪᑎᖃᐅᖅᐳᑦ ᐃᓄᖕᓂ ᑭᒡᒐᖅᑐᖃᑦᑕᖅᑕᑦᑎᓐᓂ ᐱᖃᑕᐅᓗᑎᒃ ᐃᓚᔮᕇᑦ ᐸᖅᑭᔩᓘᓐᓃᑦ 

(ᒪᒃᐱᖅᑐᒐᖅ 17−ᒥᑦ 19−ᒧᑦ) 

ᐃᓱᒪᕗᑦ ᐊᑑᑎᖃᓪᓚᕆᒃᑐᖅ:  ᒪᒃᑯᒃᑐᑦ ᑐᓴᐅᒪᑎᑕᐅᓂᖏᑦ ᕿᒥᕐᕈᔭᐅᓯᒪᔪᒃᑯᑦ ᐃᓱᒪᓕᕆᔾᔪᑎᖏᓐᓄᑦ 

ᓄᓇᕗᒻᒥᐅᑦ ᐃᓱᒪᒃᓴᖅᓯᐅᕈᑎᐅᕗᑦ ᑎᑎᕋᕐᕕᑦᑎᓐᓂᖔᖅᑐᒥᑦ ᐱᔪᓐᓇᐅᑎᖏᓐᓄᑦ, ᑕᐃᑲᙶᖅᖢᓂ ᓯᓚᕐᔪᐊᕐᒥᐅᑦ 

ᑲᑎᒪᔨᖏᓐᓂ ᓱᕈᓰᑦ ᐱᔪᓐᓇᐅᑎᖏᓐᓄᑦ, ᐃᑲᔪᖅᓱᖅᑕᒥᓂ.  ᑖᓐᓇ ᑐᓴᐅᒪᑎᑦᑎᑲᓐᓂᕋᓱᐊᖅᐳᖅ 

ᑐᑭᓯᐅᒪᔾᔪᒥᓕᖁᓗᒋᓪᓗ ᓱᕈᓰᑦ ᐱᔪᓐᓇᐅᑎᖏᓐᓂ.  

 

 2. ᓱᕈᓰᑦ ᐱᔪᓐᓇᐅᑎᖏᑦ ᐃᓱᒪᒋᔭᐅᔪᑦ 

ᑲᑎᒪᔨᕋᓛᑦ ᐱᖁᔨᕗᑦ ᑭᒡᒐᖅᑐᐃᔨ ᓱᕈᓯᕐᓄᑦ ᒪᒃᑯᒃᑐᓄᓪᓗ ᑎᑎᕋᕐᕕᐊᓂ ᕿᒥᕐᕈᖁᔨᕗᑦ ᑐᕌᖁᔨᓗᑎᒃ 

ᑭᒡᒐᖅᑐᖅᑕᐅᖃᑦᑕᖅᑐᓂ ᖃᓄᖅ ᑐᓐᓂᐊᓱᖃᑦᑕᒪᖔᑕ ᐊᓯᔾᔩᕆᐊᖃᕐᓂᖏᓐᓄᑦ 

ᑐᓴᖅᑎᑕᕆᐊᖃᕐᓂᖏᓄᑦ ᐊᒻᒪ ᑲᙳᓇᖅᑐᓂ ᑭᒡᓕᒋᔭᕆᐊᖃᖅᑕᖏᓐᓂ ᒐᕙᒪᒃᑯᑦ ᐱᔨᑦᑎᖅᑕᖏᓐᓂ.  

ᑭᐅᔭᐅᔪᖅ: 

ᑭᒡᒐᖅᑐᐃᔨ ᓱᕈᓯᕐᓄᑦ ᒪᒃᑯᒃᑐᓄᓪᓗ ᐱᖁᔭᖓᓂ ᓇᓗᓇᐃᖅᓯᒪᕗᖅ ᐱᔭᒃᓴᖏᓐᓂ ᐱᔪᓐᓇᕐᓂᖏᓂᒡᓗ 

ᐃᖅᑲᓇᐃᔭᕐᕕᖓᓂ.  ᐃᖅᑲᓇᐃᔭᕐᕕᐊᓂ ᐱᓇᓱᐊᖅᑕᖏᓐᓂ ᓇᓗᓇᐃᖅᓯᒪᕗᖅ ᒪᓕᒃᑕᐅᒐᓗᐊᕐᒪᖔᑕ 

ᐱᔪᓐᓇᕐᓂᖏᑦ ᐊᑲᐅᓂᖅᐹᒥᒡᓗ ᓱᕈᓯᕐᓂ ᒪᒃᑯᒃᑐᓂᒡᓗ, ᐃᓄᖕᓂᒡᓗ, ᓴᐳᒻᒥᔭᐅᒐᓗᐊᕐᒪᖔᑕ ᐃᓱᒪᒋᔭᖏᑦ 

ᑐᓴᖅᑕᐅᒐᓗᐊᕐᒪᖔᑕ ᖃᓄᕐᓗ ᐊᒃᑐᐃᓯᒪᖕᒪᖔᑕ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂ ᐊᒻᒪ 

ᓂᕈᐊᖅᑕᐅᓯᒪᕝᕕᒋᔭᖏᓐᓂ.   

ᓄᓇᕗᒻᒥᐅᑦ ᐃᓚᔮᕇᓪᓗ ᑭᒡᒐᖅᑐᖅᑕᐅᑎᓪᓗᑎᑦ, ᒪᕐᕉᑐᐊᓂ ᒐᕙᒪᒃᑯᑦ ᑭᒡᓕᖃᖅᐳᑦ ᑲᙳᓇᖅᑐᓂ 

ᑐᓴᖅᑕᐅᒋᐊᖃᖏᑦᑐᓂ ᑎᑎᕋᕐᕕᖓᓂ ᓱᕈᓯᕐᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᕕᐊᓂ.  

i. ᒪᓕᒐᓕᐅᕆᔨᖓ ᐃᑲᔪᖅᑎᓪᓗᓂᐅᒃ, ᐊᒻᒪ;  

ii. ᐃᔨᕋᖅᑐᖅᑕᖏᑦ ᑐᓴᖅᑕᐅᒋᐊᖃᖏᑦᑐᓂᒡᓘᓐᓃᑦ ᒥᓂᔅᑕᐅᖃᑎᒌᓄᑦ, ᓴᖅᑭᑎᑦᑎᒐᔭᕈᓂ, 

ᑭᒃᑯᑐᐃᓐᓇᕐᓄᓪᓗ ᐋᓐᓂᐊᕈᑎᐅᓂᐊᕈᓂ  

ᑕᐃᑲᓂ ᓱᕈᓯᕐᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ ᐱᖁᔭᖓᓂ ᐃᓚᖓ 26−ᒥᑦ ᐱᔪᓐᓇᕐᓂᕗᑦ ᒪᓕᒐᖅᑎᒍᑦ 

ᑐᒃᓯᕋᕈᓐᓇᕋᖅᑕ ᑐᓴᕋᓱᐊᕐᓗᑕ ᑐᓴᖅᑕᐅᒐᔭᖏᑦᑐᓂ, ᓲᕐᓗ ᐋᓐᓂᐊᕕᓕᐊᖅᑐᖅᓯᐅᑎᓂ ᑎᑎᖅᑲᖁᑎᖏᓐᓂ, 

ᐃᓄᓕᕆᔨᒃᑯᑦ ᑎᑎᖅᑲᖏᓐᓂ, ᐃᓕᓐᓂᐊᕈᑎᐅᔪᓂ ᐊᒻᒪ ᒪᒃᑯᒃᑐᓄᑦ ᐱᕋᔭᒃᑐᖃᕌᖓᒥᑦ ᐃᖅᑲᖅᑐᐃᔾᔪᑎᓂ.   

ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ ᓴᐳᑎᔭᐅᓯᒪᓂᖏᓐᓄᑦ ᑲᙳᓇᖅᑐᓕᕆᓂᕐᒧᑦ ᐱᖁᔭᖅ ᐃᓚᓕᐅᔾᔨᖏᓚᖅ 

ᑎᑎᕋᕐᕕᑦᑎᓐᓂ ᑐᒃᓯᕋᕆᐊᖃᖏᑦᑐᑦ ᑐᓴᒐᒃᓴᓂ, ᑐᒃᓯᕋᖅᑐᖃᖏᑦᑎᓪᓗᒍᓗ ᑐᓴᒐᒃᓴᓂ, ᑭᓯᐊᓂ ᓇᓗᓇᐃᖅᓯᒪᔮᓂ 

i) ᐊᒻᒪ ii)-ᒥᑦ, ᓱᕋᐃᓂᐅᕗᖅ ᒪᓕᒐᖏᓐᓂ ᓱᕈᓯᕐᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ ᐱᖁᔭᖓᓂ.   

ᑎᑎᕋᕐᕕᕗᑦ ᐊᑐᑦᑎᐊᕈᒪᖕᒪᑕ ᐃᖅᑲᓇᐃᔭᕐᕕᑦᑕ ᐃᖅᑲᓇᐃᔭᖅᑎᖏᓂᖔᖅᑐᓂ, ᑐᙵᓴᐃᔨᖓᑕᓗ 

ᐊᐅᓚᑦᑎᔨᒻᒪᕆᑦᑎᓐᓄᑦ, ᖃᐅᔨᒪᓪᓗᑎᒡᓗ ᐊᖏᖅᓯᒪᔭᖏᓐᓂ ᑕᐃᑲᓂ ᓱᕈᓯᕐᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ 

ᐱᖁᔭᖓᓂ ᑐᓴᐅᒪᑎᑦᑏᓇᓱᐊᕋᓱᐊᖃᑦᑕᕐᓂᐊᕆᕗᒍᒡᓗ ᖃᖓᑐᐃᓐᓇᓕᒫᖅ.   

ᐅᑯᐊ ᐃᓄᓕᕆᔨᒃᑯᓐᓂ ᐅᓂᒃᑳᓕᐅᖑᓚᐅᖅᑐᖅ ᐄᑉᐳ 10, 2019−ᒥᑦ, ᓱᕈᓯᕐᓄᑦ ᒪᒃᑯᒃᑐᓄᓪᓗ 

ᐃᓱᒫᓗᑎᖃᓪᓚᑦᑖᕐᒪᑕ “ᑭᒡᒐᖅᑐᐃᕕᐊᓂ ᑎᑎᕋᕐᕕᖓᓂ, ᐱᓇᓱᐊᓪᓚᕆᒃᑐᐊᓗᐃᑦ.  ᐱᓇᓱᐊᓚᑦᑖᖅᐳᒍᑦ 

ᖃᐅᔨᓴᕋᓱᐃᓐᓇᖅᐸᒃᖢᑕᓗ, ᐃᓚᖏᓐᓂ ᑐᓴᒐᒃᓴᖅᑖᖃᑦᑕᕋᖅᑕ”.    

ᑐᓴᒐᒃᓴᓂ ᓴᖅᑭᑎᑦᑎᓂᖅ, ᐃᓱᒪᓕᐅᖅᑕᐅᔭᕆᐊᖃᓲᖑᒪᑕ ᑭᒡᒐᖅᑐᖅᑕᑦᑎᓐᓂ, ᐸᒡᕕᓵᕐᓂᐅᖕᒪᑦ ᑭᒡᒐᖅᑐᖅᑕᑦᑎᓂ 

ᑕᐃᑲᓂ ᐃᓚᖓ 23−ᒥᑦ ᓱᕈᓯᕐᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ ᐱᖁᔭᖓᓂ.  ᐃᓚᖓ 23 ᐅᖃᖅᓯᒪᕗᖅ 

ᑭᒡᒐᖅᑐᖅᑐᖅ “ᑐᓴᕆᐊᖃᓪᓚᕆᒃᑐᓂ ᑭᓯᐊᓂ ᒪᓕᒡᓗᒍ ᐱᔭᒃᓴᖏᑦ ᐱᔪᓐᓇᕐᓂᖏᓪᓗ ᐱᓕᕆᐊᖃᕌᖓᒥ.”  

ᑕᐃᒪᐃᒻᒪᑦ, ᐊᖏᖅᓯᒪᔭᖏᑦ ᑐᓴᖅᑕᐅᔭᕆᐊᖃᖅᑐᓕᒫᓂ ᓱᕈᓯᕐᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ ᑎᑎᕋᕐᕕᐊᓂ 

ᐃᓗᐃᑦᑐᒥ ᑭᒡᒐᖅᑐᐃᔪᓐᓇᖅᑐᑦ ᓱᕈᓯᕐᓄᑦ ᒪᒃᑯᒃᑐᓄᓪᓗ ᐃᖅᑲᓇᐃᔭᕐᕕᖕᓂᑦ.  

ᓱᕈᓯᕐᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ ᐱᖁᔭᖓᓂ ᐊᒻᒪ ᓱᕈᓯᕐᓄᑦ  ᖃᑕᙳᑎᒌᓄᓪᓗ ᐱᔨᑦᑎᕋᕈᑎᓄᑦ ᐱᖁᔭᖓᓂ 

ᐊᔾᔨᒌᒐᓚᖕᓂᑦ ᐊᑐᖃᑦᑕᖅᐳᑦ.   

ᓱᕈᓯᕐᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ ᐱᖁᔭᖓᓂ, ᐊᑐᖃᑦᑕᖅᑐᑦ, ᐃᓚᖓᓂ 5−ᒥᑦ:  

a) ᐃᓱᒪᓕᐅᖅᑕᐅᔪᑦ ᐱᓕᕆᐊᖑᔪᓪᓗ ᓱᕈᓰᑦ ᒪᒃᑯᒃᑐᓄᓪᓗ ᒪᓕᒋᐊᖃᖅᐳᑦ ᓱᕈᓯᕐᓄᑦ ᒪᒃᑯᒃᑐᓄᓪᓗ 

ᐊᑲᐅᓂᖅᐹᒧᑦ.  

ᒋ) ᐃᓚᒌᖕᓂᕆᔭᖏᓐᓄᑦ ᓱᕈᓯᕐᓄᑦ ᒪᒃᑯᒃᑐᓄᓪᓗ ᐃᓚᔮᕇᑦ ᐃᒃᐱᒋᔭᐅᒋᐊᓖᑦ ᐊᒻᒪ ᖃᖓᑐᐃᓐᓇᒃᑯᑦ 

ᐃᑲᔪᖅᑕᐅᓗᑎᒃ ᓴᙱᓂᖅᑖᖅᑎᑕᐅᓗᑎᒡᓗ.  

ᒥ)  ᐱᓇᓱᐊᕆᐊᖃᖅᑐᐃᑦ, ᖃᖓᑐᐃᓐᓇᒃᑯᑦ, ᐱᖃᓯᐅᔾᔨᓗᑎᒃ ᐃᑲᔪᖅᑕᐅᓗᑎᒡᓗ ᐃᓚᔮᕇᑦ 

ᐃᓱᒪᓕᐅᖅᑎᓪᓗᒋᑦ ᐱᓕᕆᐊᖑᔪᓪᓗ ᓱᕈᓰᑦ ᒪᒃᑯᒃᑐᓪᓗ.  

ᓱᕈᓯᕐᓄᑦ ᖃᑕᙳᑎᒌᓄᓪᓗ ᐱᔨᑦᑎᕋᖅᑕᐅᖃᑦᑕᖅᑐᓄᑦ ᐱᖁᔭᖓᓂ, ᐃᓚᖓ 2:    

a) ᑕᔅᓱᒪᐅᒃ ᐱᖁᔭᖓ ᐱᕐᔪᐊᖑᓂᖓᓂ ᓯᕗᒻᒧᐊᒃᓴᐃᖕᒪᑦ ᐊᑲᐅᓂᖅᐹᒥᑦ, ᓴᐳᑎᔭᐅᔭᕆᐊᖃᖏᓐᓂᖏᓄᑦ 

ᖃᓄᐃᖏᑦᑎᐊᕐᓗᓂ ᓱᕈᓯᖅ.  

ᐋᖅᑭᒃᓯᒪᔭᖏᓐᓂ ᓱᕈᓯᕐᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ ᐱᖁᔭᖓᓂ ᖃᐅᔨᓴᐃᓐᓇᖃᑦᑕᕐᓂᐊᖅᐳᒍᑦ 

ᒪᓕᒃᑕᐅᑦᑎᐊᕋᓗᐊᕐᒪᖔ ᐊᑐᖅᑕᐅᓯᐅᓪᓗ ᐱᔭᒃᓴᖏᓐᓂ.  ᐃᓄᓕᕆᔨᒃᑯᑦ ᑐᓴᕈᒪᑎᓪᓗᒋᑦ ᑐᓴᐅᒪᑎᖃᑦᑕᖅᑕᕗᑦ 

ᒪᓕᒡᓗᒍ ᓱᕈᓯᕐᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ ᐱᖁᔭᖓᓂ ᐃᓕᓴᕆᓪᓗᑎᒃᑯᓪᓗ ᐱᓕᕆᐊᒃᓴᕗᑦ ᐱᔪᓐᓇᕐᓂᖅᐳᑦ 

ᐊᔾᔨᒌᖏᒃᑲᓗᐊᖅᑎᓪᓗᒋᑦ, ᐱᓇᓱᐊᖅᑕᕗᑦ ᐊᔾᔨᒌᑲᓗᐊᖅᑎᓪᓗᒋᑦ− ᓄᓇᕗᒻᒥᐅᑦ ᒪᒃᑯᒃᑐᖏᓐᓂ ᐊᑲᐅᓂᖅᐹᒥᑦ 

ᐱᔭᕆᐊᖃᖅᑕᖏᓐᓂ.  ᑕᐃᑲᓂᖔᖅᑐᒥᑦ ᓱᕈᓯᕐᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ ᐱᖁᔭᓂᖔᖅᑐᒥᑦ 

ᑐᓴᐅᒪᑎᑦᑎᖃᑦᑕᐃᓐᓇᕐᓂᐊᐳᒍᑦ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂ ᐱᔭᒃᓴᖏᑦ ᐱᓪᓗᒋᑦ.  

3. ᐊᐅᓚᑕᐅᔪᑦ ᒐᕙᒪᒃᑯᑦ ᐱᔨᑦᑎᖅᑕᖏᑦ  

ᑲᑎᒪᔨᕋᓛᑦ ᐱᖁᔨᕗᑦ ᐃᓱᒪᒋᓗᒍ ᑕᐃᑲᓂ ᐱᓕᕆᖃᑎᒌᖕᓂᖅ (ᐊᑕᑦᑎᒃᑯᑦ ᐱᓇᓱᐊᖅᑐᐃᓐᓇᐅᑎᓪᓗᒋᑦ) 

ᐊᒻᒪ ᐋᔩᖃᑎᒌᖕᓂᖅ (ᐃᓱᒪᓕᐅᖃᑎᒌᖕᓂᖅ ᐅᖃᓪᓚᖃᑎᒌᖕᓂᒃᑯᑦ ᐋᔩᖃᑎᒌᖕᓂᕐᓗ) ᓄᓇᕗᑦ 

ᒐᕙᒪᖓᑦ ᕿᒥᕐᕈᓇᓱᐊᖃᑦᑕᖅᐳᑦ ᐃᖅᑲᓇᐃᔭᕐᕕᐊᓂ ᐊᐅᓚᑕᖏᓐᓂ ᒐᕙᒪᒃᑯᑦ ᐱᔨᑦᑎᖅᑕᖏᓐᓂ 

ᒪᒃᑯᒃᑐᓄᓪᓗ ᓄᓇᕗᓕᒫᒥᑦ.   

ᑲᑎᒪᔨᕋᓛᑦ ᐱᖁᔨᒃᑲᓐᓂᖅᐳᑦ ᓄᓇᕗᑦ ᒐᕙᒪᖓᑦ ᑕᔅᓱᒧᖓ ᐅᓂᒃᑳᓕᐊᒥᖕᓂᑦ ᑭᐅᓗᑎᑦ, 

ᓇᓗᓇᐃᖅᓯᒪᓪᓗᓂ ᒥᓂᔅᑕ ᐊᐅᓚᑦᑎᓂᐊᖅᑐᖅ ᐱᕙᓪᓕᐊᓂᕆᔭᖓᓂ ᐃᓗᐊᓂ ᑐᓴᐅᒪᑎᑦᑎᓗᓂ 

ᐊᑐᖃᑦᑕᖅᑕᖏᓐᓂ ᐱᔨᑦᑎᖅᑕᐅᑎᓪᓗᒋᑦ ᓱᕈᓰᑦ ᒪᒃᑯᒃᑐᓪᓗ ᖃᓄᐃᓕᖓᓂᐊᕐᒪᖔᑕᒡᓗ 

ᐱᓕᕆᐊᖑᓂᐊᖅᑐᓂ.  

ᑭᐅᔭᐅᔪᖅ: 

ᑎᑎᕋᕐᕕᐊᓂ ᓱᕈᓯᕐᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔩᑦ ᐊᓕᐊᓇᐃᒍᓱᒃᐳᑦ ᐃᓱᒪᒃᓴᖅᓯᐅᑎᑦᑎᔪᓐᓇᕋᒥ ᑲᑎᒪᔨᕋᓛᖓᑦ 

ᐊᑐᓕᖁᔭᖓᓂ ᐃᓱᒪᒋᔭᕗᑦ ᐊᑑᑎᖃᕐᓂᖏᓐᓂ:  ᒪᒃᑯᒃᑐᓄᑦ ᑐᓴᒐᒃᓴᖅ ᕿᒥᕐᕈᔭᐅᓯᒪᔪᑦ ᐃᓱᒪᒧᑦ 

ᖃᓄᐃᖏᑦᑎᐊᓂᕐᒧᑦ ᐱᔨᑦᑎᐅᑎᓂ ᓄᓇᕗᒻᒥᐅᓂ.  

 

4. ᐊᑐᐃᓐᓇᖅᑕᖃᖏᓗᐊᖅᑎᓪᓗᒍ   

ᑲᑎᒪᔨᕋᓛᑦ ᐱᖁᔨᕗᑦ ᓄᓇᕗᑦ ᒐᕙᒪᖓᑦ ᑕᔅᓱᒥᖓ ᐅᓂᒃᑳᓕᐊᒥᑦ ᑭᐅᓗᑎᑦ ᓇᓗᓇᐃᖅᓯᓗᑎᑦ 

ᐱᔾᔪᑎᓂ ᐊᑐᐃᓐᓇᖅᑕᖃᖏᑎᓪᓗᒍ ᓱᕈᓯᕐᓄᑦ ᒪᒃᑯᒃᑐᓄᓪᓗ ᐱᔨᑦᑎᑕᐅᒐᔭᖅᑐᓂ ᓇᓗᓇᐃᖅᓯᒪᓗᑎᒡᓗ 

ᓄᑖᓂ ᑮᓇᐅᔭᖃᑎᑕᐅᒐᔭᖅᑐᓂ ᐱᖃᑕᐅᓗᓂ ᑮᓇᐅᔭᓂ ᐊᑐᖅᑐᒃᓴᓂ ᐃᑲᔪᕈᒪᔭᖏᓐᓂ 

ᕿᒥᕐᕈᔭᐅᓯᒪᔪᓂ ᐱᔨᑦᑎᖅᑕᐅᔪᓕᒫᓂ ᓄᓇᕗᑦ ᒐᕙᒪᒃᑯᓂ.  

 

ᑭᐅᔭᐅᔪᖅ: 

ᑎᑎᕋᕐᕕᐊᓂ ᑭᒡᒐᖅᑐᐃᔨ ᓱᕈᓯᕐᓄᑦ ᒪᒃᑯᒃᑐᓄᓪᓗ ᐊᑐᓕᖁᔭᐅᔪᑦ.  ᐱᓗᐊᖅᑐᒥᑦ, ᐃᑲᔪᖅᓱᖅᐳᒍᑦ ᓄᑖᓂ 

ᑮᓇᐅᔭᒃᓴᕈᑎᓂ ᐃᓕᓐᓂᐊᖅᑎᐅᓂᐊᕐᓗᑎᑦ ᐃᖅᑲᓇᐃᔭᖅᑏᑦ ᐱᕙᓪᓕᐊᑎᓪᓗᒋᓪᓗ ᐊᒻᒪ ᐱᑕᐃᓕᒪᔾᔪᑎᓂ 

ᐱᔨᑦᑎᐅᑎᓂ ᐃᑲᔪᖅᑕᐅᔪᓐᓇᖁᓗᒋᑦ ᓱᕈᓰᑦ ᐃᓚᔮᕇᓪᓗ ᐊᖏᕋᒥᖕᓂᑦ.  ᑖᒃᑯᐊ ᑮᓇᐅᔭᒃᓴᕈᑎᓂ ᐱᖁᔨᕗᒍᑦ 

ᒥᒃᖠᒋᐊᕈᓐᓇᕋᔭᕐᒪᑦ ᓱᕈᓰᑦ ᐸᖅᑭᔭᐅᖏᓐᓂᖅᓴᐅᓕᖁᓗᒋᑦ ᑐᑭᒧᐊᒃᑎᑦᑎᔨᒧᑦ.  

 

5. ᐃᑲᔪᖅᓱᖅᑕᐅᓗᑎᒃ ᐃᓄᐃᑦ ᐃᓕᖅᑯᓯᖏᑦ, ᐅᖃᐅᓯᖏᑦ ᐃᓄᐃᓪᓗ ᐱᒻᒪᕆᐅᑎᑕᖏᑦ  

ᑲᑎᒪᔨᕋᓛᑦ ᐱᖁᔨᕗᑦ ᐃᓱᒪᒋᔭᐅᓗᓂ ᐋᔩᖃᑎᒌᓂᖅ (ᐃᓱᒪᓕᐅᕐᓗᑎᑦ ᐅᖃᐅᓯᒃᓴᒃᑯᑦ 

ᐋᔩᖃᑎᒌᖕᓂᒃᑯᓪᓗ) ᑎᑎᕋᕐᕕᓂ ᑭᒡᒐᖅᑐᐃᔨ ᓱᕈᓯᕐᓄᑦ ᒪᒃᑯᒃᑐᓄᓪᓗ ᓄᓇᕗᑦ ᒐᕙᒪᖓᓂ 

ᐊᐅᓚᑦᑎᔨᖏᓐᓂ ᐱᓕᕆᖃᑎᖃᕐᓗᑎᑦ ᐱᓕᕆᖃᑎᒋᕙᒃᑕᖏᓐᓂᒡᓗ ᐊᓯᖏᓂ ᒪᓕᒐᕐᓂ ᐊᐅᓚᑎᔪᓂ 

ᕿᓂᕐᓗᑎᑦ ᐊᓯᒃᑲᓐᓂᖏᓐᓂ ᐅᖃᐅᓯᓕᕆᓂᕐᒧᑦ ᐃᓕᖅᑯᓯᓕᕆᓂᒃᑯᓪᓗ ᐃᑲᔪᖅᑕᐅᓗᑎᒃ ᓄᓇᕗᑦ 

ᓯᓚᑖᖓᓃᓕᑳᓪᓚᖕᓂᕈᑎᒃ ᓱᕈᓰᑦ ᒪᒃᑯᒃᑐᓪᓗ.   

ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔨᒃᑲᓐᓂᓚᐅᖅᐳᑦ ᑭᒡᒐᖅᑐᐃᕕᐊᓂ ᐋᖅᑭᒃᓱᐃᓗᑎᒃ 

ᐱᔨᑦᑎᕐᓂᖅᓴᐅᓕᕐᓗᑎᑦ ᓄᓇᕗᒻᒥᐅᑦ ᓱᕈᓯᕐᓂ ᒪᒃᑯᒃᑐᓂᒡᓗ ᓄᓇᕗᑦ ᓯᓚᑖᓂ ᐸᖅᑭᔭᐅᔪᓂ.  

ᑭᐅᔭᐅᔪᖅ: 

ᐊᑐᐃᓐᓇᐅᑎᑦᑎᓗᑎᑦ ᐅᖃᐅᓯᓕᕆᔪᓂ ᐃᓕᖅᑯᓯᒨᖓᔪᓂᒡᓗ, ᓄᓇᕗᒻᒥᐅᑦ ᐅᑭᐅᒃᑭᑦᑐᓂ ᓯᓚᑖᓂᑦᑐᓂ ᓄᓇᕗᑦ 

ᐃᑲᔪᖅᑕᐅᓗᑎᑦ ᐱᔨᑦᑎᖅᑕᐅᔪᓂ ᐃᓚᖏᓐᓂ ᐅᓄᖅᑐᓂ ᑐᓴᐅᒪᔾᔪᑎᑦᑎᓐᓂ ᖃᕋᓴᐅᔭᑦᑎᓐᓂ 

ᑎᑎᖅᑲᖁᑎᖏᓐᓂ.  ᐃᓱᒪᒋᑦᐊᕋᓱᖃᑦᑕᖅᑕᕗᑦ ᐊᑐᖅᑕᐅᖃᑦᑕᖅᑐᑦ ᐊᑲᐅᖏᓕᐅᕈᑎᓂ ᐅᖃᐅᔾᔭᐅᔭᕌᖓᑦᑕ 

ᓂᕈᐊᕋᓱᓕᖅᑎᓪᓗᑕ ᑭᖑᓕᕐᒥᑦ ᕿᒥᕐᕈᓕᒑᔭᑦᑎᓐᓂ.  

ᖃᐅᔨᓴᖅᑕᐅᑎᓪᓗᒋᑦ ᐱᔨᑦᑎᖅᑕᐅᑎᓪᓗᒋᑦ ᓄᓇᕗᒻᒥᐅᑦ ᐅᑭᐅᑭᒃᑐᓂ ᓄᓇᕗᑦ ᓯᓚᑖᓂ ᐸᖅᑭᔭᐅᔪᓂ ᐱᔭᒃᓴᕆᕙ 

ᒐᕙᒪᒃᑯᑦ ᐊᖏᕈᑎᓕᐅᖅᑕᐅᓯᒪᔪᓂ ᐱᔨᑦᑎᐅᑎᓂ.  ᑖᓐᓇ ᐊᑐᖅᑕᐅᑦᑎᐊᕆᐊᖃᕐᒪᑦ ᑕᒪᕐᒥᓕᒫᖅ 

ᐃᖅᑲᓇᐃᔭᕐᕕᖕᓂ.   

ᑎᑎᕋᕐᕕᐊᓂ ᑭᒡᒐᖅᑐᐃᔨ ᓱᕈᓯᕐᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᖏᓐᓇᕐᓂᐊᖅᐳᑦ ᐅᖃᐅᓯᖅᑎᒍᑦ 

ᐃᓕᖅᑯᓯᕐᒨᖓᓗᑎᒡᓗ ᐱᔨᑦᑎᖅᑕᖏᑦ ᑭᒡᒐᖅᑐᐃᕕᑦᑎᓐᓂ.  

 

6. ᐊᕐᕌᒍᑕᒫᖅᓯᐊᑎᑦ ᐅᓂᒃᑳᑦ 

ᑲᑎᒪᔨᕋᓛᑦ ᐱᖁᔨᕗᑦ ᑭᒡᒐᖅᑐᐃᔨ ᓱᕈᓯᕐᓄᑦ ᒪᒃᑯᒃᑐᓄᓪᓗ ᑎᑎᕋᕐᕕᐊᓂ ᐊᕐᕌᒍᑕᒫᖅᓯᐅᑎᐊᓂ 

ᐅᓂᒃᑳᓕᐊᖓᑦ  ᓴᖅᑭᑕᐅᓗᓂ ᐃᓱᓕᕝᕕᖃᕋᒥ ᐱᖁᔭᒃᓴᖅ ᐱᔭᕇᖅᑕᐅᓗᓂ, ᖃᓄᑐᐃᓐᓇᖅ 

ᓇᐃᒡᓕᒋᐊᖅᑕᐅᓗᓂ ᐅᓂᒃᑳᓕᐊᖓᑦ.   

ᑲᑎᒪᔨᕋᓛᑦ ᐱᖁᔨᒃᑲᓐᓂᕆᕗᑦ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐅᖃᑦᑕᖅᑕᖏᑦ ᓱᕈᓯᕐᓄᑦ ᒪᒃᑯᒃᑐᓄᓪᓗ 

ᑭᒡᒐᖅᑐᐃᔨ ᑎᑎᖅᑲᓂ ᑐᓂᓯᒃᑲᓐᓂᖅᐸᒡᓗᑎᑦ ᑐᓴᒐᒃᓴᓂᒡᓗ ᐃᓄᖕᓂᑦ ᑭᒡᒐᖅᑐᖅᑕᐅᔪᓂ 

ᖃᐅᔨᓴᖅᑕᐅᔪᓐᓇᖅᑐᓂ ᕿᒥᕐᕈᔭᐅᕙᓪᓕᐊᖃᑦᑕᕐᓗᑎᑦ ᐱᕙᓪᓕᐊᔭᖏᑦ ᐊᒻᒪ ᑲᔪᓯᑦᑎᐊᖅᑐᑦ 

ᑎᑎᕋᕐᕕᖕᒥᑦ.   

ᑲᑎᒪᔨᕋᓛᑦ ᐱᖁᔨᒃᑲᓐᓂᕆᕗᑦ ᐊᕐᕌᒍᑕᒫᖅ ᐅᓂᒃᑳᓕᐊᕆᖃᑦᑕᖅᑕᖓᑦ ᓱᕈᓯᕐᓄᑦ ᒪᒃᑯᒃᑐᓄᓪᓗ 

ᑭᒡᒐᖅᑐᐃᔨ ᓇᓗᓇᐃᖅᓯᒃᑲᓐᓂᖅᐸᒡᓗᑎᑦ ᑎᑎᕋᕐᕕᐊᓂ ᑭᒡᒐᖅᑐᖅᑕᐅᖃᑎᒋᖃᖅᑕᖅᑕᖏᓐᓂ 

ᖃᓄᑐᐃᓐᓇᖅ ᐅᖃᐅᔾᔨᔨᖃᑎᕌᖓᒥᑦ ᖃᓄᐃᓕᐅᖁᔭᐅᔪᓂᒡᓗ ᑎᑎᕋᕐᕕᐊᓂ.  

 

ᑭᐅᔭᐅᔪᖅ: 

2018-2019-ᒥᑦ ᐊᕐᕌᒍᓕᒫᖅᓯᐅᑎ ᐅᓂᒃᑳᓕᐊᕗᑦ ᓴᖅᑭᑕᐅᑕᐃᓐᓇᓕᓚᐅᖅᑐᑦ.  2017-2018−ᒥᑦ 

ᐊᕐᕌᒍᑕᒫᖅᓯᐅᑎ ᐅᓂᒃᑳᓕᐊᕗᑦ ᒪᓕᒐᓕᐅᕐᕕᖕᒧᐊᖅᑕᐅᓚᐅᖅᐳᖅ ᓯᑎᑉᐱᕆ 28, 2018−ᒥᑦ.  ᑎᑎᕋᕐᕕᕗᑦ 

ᑐᒃᓯᕋᖅᑕᐅᔪᖅ ᐊᖏᖅᑕᐅᓚᐅᖏᓚᖅ, ᓄᓇᕗᑦ ᒪᓕᒐᓕᐅᕐᕕᐊᓂ ᒪᓕᒐᖅ 44(2)−ᒥᑦ, ᓴᖅᑭᑕᐅᑕᐃᓕᕐᓂᖓ.  

ᓱᕈᓯᕐᓄᑦ ᒪᒃᑯᒃᑐᓄᓪᓗ ᐃᖅᑲᓇᐃᔭᖅᑎᖏᑦ ᐱᓕᕆᐊᖃᖅᓯᒪᕗᑦ ᐱᓕᕆᐊᖃᐃᓐᓇᕐᓂᐊᖅᖢᑎᒡᓗ, 

ᐊᕐᕌᒍᑕᒫᖅᓯᐅᑎ ᐅᓂᒃᑳᓕᐊᕗᑦ ᓈᒻᒪᓈᕋᓱᖕᓂᐊᖅᑕᕗᑦ.  

ᑐᓴᖅᑕᐅᒋᐊᖃᖏᑦᑐᑦ ᐱᓪᓗᒋᑦ, ᓱᕈᓯᕐᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᕕᐊᓂ ᐱᖁᔭᖓᓂ, ᓴᖅᑭᓐᓂᐊᖅᑕᕗᑦ 

ᑭᒡᒐᖅᑐᖅᑕᐅᕕᓂᕐᒧᑦ ᑐᓴᒐᒃᓴᖏᓐᓂ ᐃᓚᖏᓐᓂ ᐅᓂᒃᑳᓕᐊᑦᑎᓐᓂ.  

 ᑭᒡᓕᓯᐊᖅᑕᐅᔪᑦ ᑎᑎᖃᖁᑎᖏᑦ;   

 ᑭᓇᐅᓂᖏᑦ ᑐᓴᐅᒪᑎᑕᐅᓇᑎᑦ ᑭᒡᒐᖅᑐᖅᑕᐅᔾᔪᑎᕕᓃᑦ ᓇᓗᓇᐃᖅᓯᒪᔪᑦ ᑭᒡᓕᓯᐊᖅᑕᐅᔪᓪᓘᓐᓃᑦ 

ᐱᓕᕆᐊᑦᑎᓐᓂ, ᐊᒻᒪ;  

 ᐅᓂᒃᑳᓕᐊᖃᖅᖢᑎᒃ, ᐱᔾᔪᑎᖏᓪᓗ ᓇᓗᓇᐃᖅᓯᒪᒃᑲᓐᓂᖅᖢᑎᒃ ᑭᒡᓕᓯᓂᐊᖅᑕᐅᔪᓪᓘᓐᓃᑦ.  

ᐱᕙᓪᓕᐊᔭᐅᔪᑦ ᖃᐅᔨᓴᕐᓗᒋᑦ ᐱᓕᕆᐊᖑᔪᓪᓗ ᑲᔪᓯᑦᑎᐊᕌᖓᒥᑦ ᑭᒡᒐᖅᑐᐃᔨ ᓈᒻᒪᒃᓴᖃᑦᑕᖅᐳᑦ 

ᖃᐅᔨᓴᖅᑕᐅᔪᓂ.  ᑖᒃᑯᐊ ᖃᐅᔨᓴᖅᑕᐅᔪᑦ ᐃᑲᔪᖃᑦᑕᕐᒪᑕ ᐃᓱᒪᒋᓗᒍ ᑭᒡᒐᖅᑐᑦᑎᐊᖅᑕᕗᑦ ᐃᑲᔪᖃᑦᑕᕋᒥᒡᓗ 

ᖃᓄᖅ ᒪᒃᑯᒃᑐᑦ ᖃᓄᐃᓕᕐᒪᖔᑕ, ᐊᖓᔪᖅᑳᖑᔪᑦ, ᐸᖅᑭᔨᐅᔪᓕᓘᓐᓃᑦ, ᐊᒻᒪ ᐱᔨᑦᑎᖃᑦᑕᖅᑐᑦ ᑕᑯᖃᑦᑕᕋᒥ 

ᐃᑲᔪᖅᑕᑦᑎᓐᓂ.  ᐊᕐᕌᒍᓂ ᒪᕐᕉᖕᓂᑦ ᑮᓇᐅᔭᓕᕆᓇᐅᑉ ᐊᕐᕌᒍᖏᓐᓂ, ᓴᖅᑭᑎᑦᑎᓯᒪᕗᒍ ᖃᓄᐃᓕᕐᓂᖏᑦ 

ᑭᒡᒐᖅᑐᖅᑕᕗᑦ ᓈᒻᒪᒋᔭᖏᓐᓂ ᖃᐅᔨᓴᖅᑕᐅᓗᑎᒃ ᐊᕐᕌᒍᑕᒫᖅ ᐅᓂᒃᑳᓕᐊᑦᑎᓐᓃᑦᑐᖅ 

ᑕᐃᒪᐃᖏᓐᓇᕐᓂᐊᖅᖢᑕᓗ.   

ᑲᑎᒪᔨᕋᓛᑦ ᑭᐅᔭᖏᑦ ᑕᐃᑯᖓᓚᐅᖅᑎᓪᓗᑕ ᐃᑲᔪᒃᑲᓐᓂᕐᓂᐊᖅᑐᓗ ᐱᓕᕆᐊᑦᑎᓐᓂ ᖃᐅᔨᓴᕐᓗᑎᒃ, 

ᑭᒡᒐᖅᑐᒃᑲᓐᓂᕐᓂᐊᑕᕗᑦ ᑐᓴᖅᑕᐅᓕᒑᖕᒥᔪᑦ 2018-2019−ᒥᑦ ᐊᕐᕌᒍᑕᒫᖅᓯᐅᑎᓂ ᐅᓂᒃᑳᓕᐊᑦᑎᐊᓐᓂ, 

(ᒪᒃᐱᖅᑐᒐᖅ 19−ᒥᑦ).  ᐃᓚᒃᑲᓐᓂᕐᓗᒍ ᐊᑐᖅᑕᐅᖃᑦᑕᖅᑐᑦ ᐃᓚᖓ 2018-2019−ᒥᑦ ᐊᕐᕌᒍᑕᒫᖅᓯᐅᑎ 

ᐅᓂᒃᑳᓕᐊᕗᑦ ᓇᓗᓇᐃᖅᓯᒪᕗᑦ ᑭᒡᒐᖅᑐᕈᑎᒋᖃᑦᑕᖅᑕᓐᓄᑦ ᑎᑎᕋᕐᕕᑦᑎᓐᓂ (ᒪᒃᐱᖅᑐᒐᖅ 24-26−ᒥᑦ), 

ᑐᓴᒐᒃᓴᖃᖢᑎᒡᓗ ᐅᓪᓗᒥᒨᖓᓪᓗ ᖃᐅᔨᓴᖅᑕᐅᓯᒪᔪᑦ ᐱᖁᔭᐅᓯᒪᔪᑦ (ᒪᒃᐱᖅᑐᒐᖅ 27-31-ᒥᑦ).  

ᓱᕈᓯᕐᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᕕᐊᓂ ᖁᔭᓕᕗᑦ ᐃᑲᔪᖃᑦᑕᕋᒥ ᑲᑎᒪᔨᕋᓛᑦ ᑐᕌᒐᕇᓇᕐᓂᐊᖅᖢᑎᒃᓗ 

ᐅᖃᐅᔾᔨᖅᑕᖏᓪᓗ ᑲᑎᒪᔨᕋᓛ ᖃᐅᔨᓴᖃᑦᑕᖅᑕᑦᑎᓐᓂ ᐊᒻᒪ ᐊᑲᐅᓯᔫᒥᖁᓗᒋ ᐱᔨᑦᑎᖅᑕᐅᕗᑦ ᒪᒃᑯᒃᑐᓂ 

ᓄᓇᕗᒻᒥᐅᓂ ᖃᑕᙳᑎᖏᓪᓗ.  

 

ᑎᑎᕋᖅᑐᖅ, 

  

ᔭᐃᓐ ᐸᐃᑦᔅ 

ᑭᒡᒐᖅᑐᐃᔨᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ 


